
Hajrudin Dzebo Bajbaga iz Stjepan Polja (1961.—
1992.) ¢ovjek je ¢ije ime i danas Zivi u kolektivnoj me-
moriji bo$njackoga stanovni$tva Gracanice i njene
okoline, posebno u njegovom rodnom Stjepan Polju.
Bajbaga je jedna od onih osobenih li¢nosti kakve ve¢ za
svog zivota udu u narodnu legendu - li¢nosti koje su
uvijek pomalo tajanstvene, ponekad ¢ak i kontroverzne.
Bio je jedan od pionira otpora na ovim prostorima, pod-
sticao je organiziranje i naoruzavanje svojih komsija,
sumjestana i sunarodnjaka, znajudi da se ratni pozar iz
susjedne Hrvatske, u kojoj je radio, neumitno prenosi
i na Bosnu i Hercegovinu. Samoinicijativni prepadi na
kolone JNA i druge akcije koje je izveo snazno su djelo-
vali u narodu, probudujuéi opée odbrambeno raspolo-
Zenje; istina, u nepriliku su dovodile tada$nje op¢inske
vlasti, koje su izbjegavale svaki incident kakav bi JNA
i srpski ekstremisti mogli iskoristiti kao povod za izbi-
janje rata (barem do trenutka dok se ne okoncaju naj-
osnovnije odbrambene pripreme). Ba$ iz ove ¢injenice
i proizlaze kontroverze vezane za Bajbagu. Ali uprkos
svemu, jedna je ¢injenica neosporna: 25. maja 1992. go-
dine, u presudnoj borbi za odbranu Gracanice, Bajbaga
je polozio svoj zivot za Bosnu i Hercegovinu. Zrtvovao
je sebe pokusavajuéi spasiti ranjene suborce. Sta god ko
mislio o njemu - Bajbaga je uistinu bio heroj.

Danas, mnogo godina od zavrsetka rata, nerijeSenog
rata, u dru$tvu u kakvom Zivimo, zaborav polahko i, ¢ini
se, neumitno nadvladava sje¢anje i paméenje. Cetvrt
stoljeca otkako je polozio zZivot za Bosnu i Hercegovinu,
Bajbaga je, kao i mnogi drugi heroji, znani i neznani,
s priznanjima ili bez njih - ostao pomalo zaboravljen.

Mnogi njegovi suborci, susjedi i sumjestani to zabo-
ravljnje dozivljavaju kao nepravdu, jednako kao i djeca
koja su odrastala uz pric¢e o Bajbagi. A upravo medu tom
nekada$njom djecom rodila se ideja da se uspomena na

Hajrudina DZzebu Bajbagu na dostojan na-
¢in ozivi, kroz poseban dokumentarni film.
Sejdo Mejremic iz Stjepan Polja, profesor
tjelesnog odgoja po struci, trener mjesnog
kluba borilackih vjestina i omladinski ak-
tivista, prihvatio se tog posla. Sama realiza-
cija ideje krenula je spontano: autor je jed-
nostavno uzeo kameru u ruke i krenuo od
¢ovjeka do covjeka, snimajuci njihove izjave
i kazivanja o Bajbagi i dogadajima u kojima
je on ucestvovao. Uz Mejremica, su na tome
radila jo§ osmorica njegovih drugova: Seid
Halil¢evi¢, Be¢o Halil¢evi¢, Semir Mujkic,
Adnan Kahrimanovi¢, Azur Mujki¢, Haris
Kahrimanovi¢, Sead Grapki¢ i Armin He-
li¢. Na taj nacin prikupljen je obiman sirov
video-materijal, sati i sati intervjua, izjava i
insertaze.

Iako proistekao iz amaterskog zanosa i
entuzijazma, ovaj projekt je, sreCom, nai$ao
na razumijevanje. Podrsku je dalo Federalno
ministarstvo za pitanja boraca i invalida Od-
brambeno-oslobodilatkog rata, a poslove
montaze je preuzela Produkcija “Pravda” iz
Sarajeva, na ¢elu koje stoji poznati dokumen-
tarist i publicist Avdo Huseinovi¢. U montazi
i produkciji film je koliko-toliko izdignut na
profesionalni nivo. Scenarij potpisuje Alija
Gluhovi¢-Brkani¢ (pri ¢emu je koriStena
relevantna literatura — knjige Odbrana Gra-
Canice 25. 5. 1992. godine, ratna hronika,
Omera i Mirzeta Hamzic¢a, Moja zona od-
gvornosti Senahida Kahrimanovica, tekstovi
iz Casopisa “Gracanicki glasnik” br. 43 itd.),
narator je Hazim Mujc¢inovi¢, dok su autori
muzike Sejo Bajraktarevi¢ i Faruk Jazi¢. Ko-
ri$teni su arhivski snimci RTV SA (Salih Br-
ki¢), YUTEL-a, TVG i Fahrudina Kurtovica.
Sam film traje 69 minuta. Premijerno je pri-
kazan u okviru programa obiljezavanja Dana
op¢ine Gracanica — 23. maja 2018. u Stjepan
Polju, te sutradan, 24. maja u velikoj sali
BKC-a u Gracanici.

Sta 0 samome filmu kazati? Onaj ko bi tra-
zio mahane, vjerovatno bi ukazao na vidljivu
neujednacenost izmedu amaterski nastalih

snimaka svjedoka i sugovornika, te zaista
profesionalno odradene montaze i naracije;
mozda bi spocitao i neke sitne faktografske
greske kakve su se potkrale i sl. Ali, s druge
strane, dovoljno je re¢i da se u filmu pojav-
ljuje ¢ak 41 sagovornik, §to je uistinu impre-
sivan broj. Medu njima su Bajbagini suborci
i svjedoci njegovih akcija, ¢lanovi porodice,
komandiri i komandanti, poznatiji borci s
prostora Gracanice i Doboj-Istoka... Svi oni
pricaju i svjedoce iz vlastite perspektive. Po-
nekad naslutimo i razlike u pogledu tuma-
¢enja nekih dogadaja, naslutimo obrise onih
kontroverzi vezanih i za samog Bajbagu, i za
dogadaje u kojima je ucestvovao. Ali film u
to ipak ne ulazi: tek na par mjesta ¢ujemo i
osjetimo te razlike, pri ¢emu se samome gle-
datelju nenaglaseno ostavlja da sam izvuce
odgovarajuce zakljucke.

U svakom slucaju, film je jedna uistinu
zanimljiva i nadasve afirmativna pri¢a. Ne
samo o Bajbagi, ve¢ o svemu onome $to nje-
govo ime simbolizira i personificira - onom
duhu otpora koji se probudio u ovdasnjem
narodu, rijeSenom da brani svoje Zivote i do-
move. Duhu koji je Zivio u Bajbagi, njegovim
komsijama iz mahale DZebe - koji prvi uzese
pusku u ruke, duhu koji je Zivio u pripadni-
cima Patriotske lige, u teritorijalcima iz Ma-
ledica, Stjepan Polja, Gracanice i sa cijele op-
¢ine, duhu koji se, naposlijetku, probudio i u
jednom devedesetogodi$njem starcu koji se,
kako to pripovijeda jedan od svjedoka, sud-
bonosnog 25. maja uputio prema Zecevom
gaju, popristu borbe — u Zelji da i sdm nekako
pomogne...

Ima ovaj film i vrijednosti za nasu lokalnu
historiju: svjedo¢anstva koja se u njemu do-
nose, onih neposrednih sudionika - ljudi ¢iji
se glas do sada nije ¢uo i koji nisu imali pri-
like o tome pri¢ati, nadopunjuju i nadogra-
duju, pa donekle i mijenjaju neka nasa dosa-
dagnja saznanja.

Uzet ¢emo samo jedan primjer koji
ilustruje prethodnu konstataciju. Senahid
Kahrimanovi¢, nekada$nji predsjednik Kri-

znog $taba MZ Stjepan Polje, u svojoj memo-
arskoj knjizi “Moja zona odgovornosti” (Gra-
¢anica, 2008.), rafalne pucnjave u zrak, kakvi
su u tih par mjeseci pred izbijanje rata Cesto
odjekivali ispred ugostiteljskih objekata, pro-
matra kao nezeljenu pojavu: Bajbaga i neki
njegovi saradnici (poput izvjesnog “Vernera,
kojeg u knjizi spominje) po ovome su au-
toru takvim ispadima plasili “ve¢ uplaseni
narod’, dok se “broj potencijalnih kupaca
oruzja povecavao... nakon svake nove srceza-
ledujude pucnjave ili incidenta” (str. 52 i 58).
Dalo bi se, tako, izmedu redova, naslutiti da
su i Bajbaga i “Verner” poput nekih lovaca u
mutnom samo koristili tada$nju situaciju za
(pre)prodaju oruzja. Ali deset godina od po-
jave ove knjige, dokumentarni film o kome
piSemo pruzio je priliku audiatur et altera
pars nacelu. U njemu, naime, imamo pri-
liku ¢uti od Bajbaginih suboraca najprije da

su sami oruzje dobili besplatno, a zatim i da
su ti no¢ni rafali zapravo bile svojevrsne po-
ruke prkosa prekosprecanskoj strani (s koje
su, inale, prijete¢i rafali odjekivali ve¢ od
ljeta 1991. godine). Bajbagin suborac Fikret
Huski¢ ovako to opisuje: “.. Izides iz kafane,
pucas... Nek’ ¢uje tam?’ da imamo i mi toga, j...
ga til Nek’ se cuje kad to malo ozeZe..”

Naravno, objektivan historicar i istraziva¢
uvijek mora imati na umu i jednu i drugu
stranu, te njihove razli¢ite, makar i suprot-
stavljene perspektive, poku$avajuéi donijeti
vlastiti, objektivan i neutralan sud - u tome je
umijece i ljepota historiografskog zanata. Ali
vrijednost ovoga filma jeste u tome $to histo-
ri¢aru nudi uvid i u tu drugu stranu price, u
drugu i drugadiju perspektivu, kakvu do da-
nas nismo imali priliku ¢uti niti sagledati.!

%%

U svakom sludaju, treba pohvaliti ovaj
film i vrijedi ga preporuciti — ponajprije kao
rezultat jednog istinskog entuzijazma i ama-
terskog zanosa, ali i snazne Zelje i volje da se
nesto samoinicijativno ucini i napravi, kada
to ve¢ ne rade “oni koji bi trebali raditi”. U
samoj ovoj ¢injenici ima dosta simbolike: ta,
i sam je Bajbaga, s proljeca 1992. godine, dje-
lovao najée$¢e samoinicijativno, onako kako
je sam smatrao da treba i da je najbolje.

No, kao $to su ljudi poput Bajbage, patri-
oti i entuzijasti, momci bez iskustva i veceg
vojnickog znanja, ali sa mnogo srca i hra-
brosti prvi uzeli puske u ruke, kao svojevr-
sna inicijalna kapisla koja je zapalila plamen
masovnog otpora — najiskrenije se nadamo
da ¢e i ovaj film biti isti takav poticaj insti-
tucijama, borackim organizacijama, profesi-
onalcima, “svima kojih se ti¢e”, da se i sami
upuste u sli¢ne projekte. Ljudi koji su dali Zi-
vote za Bosnu 1 Hercegovinu, ali i svi njihovi
prezivjeli suborci, od kojih su mnogi danas

1 Cjelokupan sirov materijal snimljen za potrebe ovoga filma, dakle kompletne izjave i intervjue, autor ovoga
filma Sejdo Mejremic¢ je ustupio autoru ovoga osvrta, odnosno redakciji “Gra¢ani¢kog glasnika’, uz Zelju da se
koristi za buduca istraZivanja, te sa¢uva u okviru zavi¢ajne zbirke ili na neki drugi nacin. I ovom prilikom, izraza-

vamo mu najtopliju zahvalnost.

gurnuti na marginu drustva - to je najma-
nje §to zasluzuju. I sdm ovaj film, mada po-
sveéen Hajrudinu Dzebi Bajbagi, dobrim je
dijelom i potresna pri¢a o svim tim ljudima
koji su, rame uz rame s njim, prvi stali na
branik svoga rodnog mjesta, svoje op¢ine i
svoje domovine. U tome je njegova dodatna
vrijednost.

Na kraju, ¢itatelju preporuc¢ujemo da, smi-
reno i trezveno, odgleda dokumentarni film
“Bajbaga: heroj bez ordenja” i o njemu sam
donese svoj sud. Film se moze na DVD-u
nabaviti kod autora, te pogledati na You-
tube kanalu Produkcije “Pravda” (web-link:
https://youtu.be/e6cdz3NtofY).

Edin Sakovié

